
«Savair cu pledar
e nua quescher»
Anc oz è Silvester Cadalbert (1929)
activ sco manischunz. El accumpogna
ils defuncts sin lur davos viadi. 5

Utschels –
levs ed elegants
Il tom 4 da la collecziun «Egls averts»
sa fatschenta cun il mund fascinant
dals utschels. 11 LA VOUSCH DA SURMEIR

Sbagl d’investiders:
part 13

Cura che Bernard Ba-
ruch è vegnì dumandà,
co ch’igl al saja reussì
da realisar a la bursa
sia nunditg gronda
facultad, ha el respundì:
«Jau hai fatg daners
cun adina vender
memia baud.» El ha era
ditg ch’i saja reussì mo
a manzasers da vender
las aczias per il pretsch
maximal. Per regla
vendan ils acziunaris
tendenzialmain memia
tard lur aczias.

Igl è in bun sentiment dad
avair en il portfolio in’aczia che
sa sviluppa positivamain. Ins
ha gugent quell’aczia ed è
losch dad avair gì in bun nas.
Tant pli grev èsi sa chapescha
da puspè vender ella. Quai
capita savens pir, cura ch’ils
curs han cumenzà a sa sbassar
fermamain, cura che l’inter-
presa scriva cifras negativas ed
ils analists cusseglian da ven-
der l’aczia. Ma quel mument
èn tut ils gudogns sin ils curs
gia pers.

Voss cussegliader d’investiziun
da la Raiffeisen As infurmescha
gugent persunalmain.

www.raiffeisen.ch

Encunter castigiar ils pendularis
La finanziaziun dil traffic frunta sin opposiziun ord las regiuns muntagnardas

DA MARTIN CABALZAR

■ Cun sia proposta per ina nova
finanziaziundallas vias edallas
viasfier ei cussegliera federala
Doris Leuthard semessa bufa-
tgamein ellas urtgiclas ed era
provocau sia atgna partida, la
pcd ch’ei ferm ragischada els
cantuns da muntogna. El «Ta-
gesanzeiger» pren il cusseglier dils
stans grischun Theo Maissen buc
in fegl avon la bucca, taxond ils
concepts spazials e da traffic da
Doris Leuthard per «cuntradicto-
rics» ed «incoherents». Il niev
concept spazial prevedi da con-
centrar las activitads economicas
els centers, quei che meini inevi-
tablmein a dapli traffic ed aug-
menti il diember da pendularis.
El medem mument vegli ins den-
ton castigiar ils pendularis cun re-
ducir las deducziuns fiscalas ver-
tentas ed alzar las taxas sin carbu-
ronts. Tenor Theo Maissen ei ina
concentraziun dalla populaziun
sils centers ina ortgadad ton ord
optica dalla politica spaziala sco
dall’ economia. Il directur dalla

SAB Thomas Egger puntuescha
che las regiuns muntagnadas ha-
gien piars rodund 10 000 plazs da
lavur els anteriurs menaschis da re-

schia armada, telecom e Viafier fe-
derala che seigien ussa sfurzai da
pendular muort munconza d’al-
ternativas. La confedraziun sappi

buca renviar sia responsabladad
per la mobilitad carschenta.

Tenor intenziun dil cussegl federal duein ton automobilists sco pendularis cul tren e bus pagar dapli. MAD

La secunda part dil campiunadi da ballapei regiunal entscheiva damaun.
FOTO G. VENZIN

Cun ina petiziun
ell’offensiva

DA HANS HUONDER / ANR

■ Ils proxims dis vegn rimnau
suttascripziuns a Mustér ed en
Val Tujetsch per la petiziun «per
in avegnir turistic communabel
en Sursassiala». Ils iniziants da
quella ein la presidenta ed il presi-
dent dils parlaments dallas duas
vischnauncas. Sco quei che Rita
Huonder-Tenner e René Epp scri-
van el text da petiziun ei il meini
dalla populaziun vegnius embli-
daus ni semplamein ignoraus el
rom dalla lavur dalla «meisa ro-
dunda». Quella supposiziun fan
els sin fundament dalla retscherca

fatga igl onn vargau dalla giuven-
tetgna. 1080 persunas ein separti-
cipadas a quella ed han pretendiu
la cuntinuaziun da Sedrun Mustér
Turissem. La petiziun va uss in
pass aunc pli lunsch e fa claras pre-
tensiuns allas duas suprastonzas
communalas. Denter auter pre-
tendan ils iniziants che las supra-
stonzas examineschien con lunsch
che la realisaziun dalla colligiaziun
dils territoris da skis e la finanzia-
ziun da quella ei s’avanzada, e tgei
consequenzas economicas e finan-
zialas che ina colligiaziun havess.

Ils petiziunaris ein perschuadi che Sursassiala sto esser egl avegnir ina
regiun da vacanzas cumpacta cun cooperar cun Andermatt. FOTO H. HUONDER

Ün s-chazi da
grandischma valur

■ (lr/mp) Avaunt ün mez an es
cumparieu il prüm tom dal Lexi-
con Istoric Retic (LIR). Illa Che-
sa Fonio a Segl es gnida preschan-
teda quist’ouvra fundamentela.
Il LIR, cun sieus 280 auturs e
sieus 3200 artichels, es nempe
üna richa funtauna chi cuntainta
a mincha persuna interesseda per
istorgia e cultura. Ma eir il simpel
vschin po s’infurmer sur dal passo
e s’acquister savair prezius.

Investir i’l avegnir o
spargnar per surviver?
■ (anr/mfo) Hoteliers da gestiuns
pitschnas e mezdanas han in Sviz-
ra üna düra sort. Dessan els inve-
stir in lur gestiun per restar at-
tractivs? O dessan els spargnar per
temps plü noschs? Fat es cha’ls
gronds maglian ils pitschens. Ma
che fa la populaziun schi nu dà plü
ustarias ed hotels in lur cumün?
Quistas ed otras dumondas sun
gnüdas tematisadas in marcurdi a
Zernez in occasiun dal Forum tu-
ristic dal Grischun dal süd. Tanter
oter ha eir l’hotelier, Kurt Baum-
gartner da Scuol, referi. El vuless
ch’eir gestiuns plü pitschnas gnian
sustgnüdas meglder d’instituziuns
da las instanzas chantunalas.

